КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республикаса дінму операторъясӧн тшӧтъяс, а сідзжӧ торъя тшӧтъяс сэтшӧм случайясын, кор Россияса кредитнӧй организацияӧс, кӧні лоас восьтӧма торъя тшӧт,  бӧрйӧм йылысь юалӧм Россия Федерацияса оланін кодекслӧн 170 статьяса 4 юкӧнлӧн 5 пункт серти лыддьыссьӧ сетӧмаӧн видлалӧм вылӧ дінму операторлы, восьтӧм могысь Россияса кредитнӧй организацияяс бӧрйӧм серти конкурс нуӧдан пӧрадок да условиеяс вынсьӧдӧм йылысь
  
Россия Федерацияса оланін кодекслӧн 180 статьяса 3 пункт серти, «Коми Республикаса дінму оператор йылысь» Коми Республикаса Оланпаслӧн 8 статьяса 1 юкӧнлӧн 91 пункт серти Коми Республикаса Веськӧдлан котыр шуис:
1. Вынсьӧдны Коми Республикаса дінму операторъясӧн тшӧтъяс, а сідзжӧ торъя тшӧтъяс сэтшӧм случайясын, кор Россияса кредитнӧй организацияӧс, кӧні лоас восьтӧма торъя тшӧт, бӧрйӧм йылысь юалӧм Россия Федерацияса оланін кодекслӧн 170 статьяса 4 юкӧнлӧн 5 пункт серти лыддьыссьӧ сетӧмаӧн видлалӧм вылӧ дінму операторлы, восьтӧм могысь Россияса кредитнӧй организацияяс бӧрйӧм серти конкурс нуӧдан пӧрадок да условиеяс содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса архитектура, стрӧитчӧм да коммунальнӧй овмӧс министр В. П. Кучеринлы.
3. Тайӧ шумыс вынсялӧ сійӧс официальнӧя йӧзӧдӧмсянь дас лун бӧрын.

Коми Республикаса Юралысьлысь 
могъяс недыр олӧмӧ пӧртысь                                                 В. Гайзер


Сыктывкар
2014 вося сора тӧлысь 24 лун
300 №
ВЫНСЬӦДӦМА
Коми Республикаса Веськӧдлан котырлӧн
2014 во сора тӧлысь 24 лунся 300 №-а шуӧмӧн
(содтӧд)

Коми Республикаса дінму операторъясӧн тшӧтъяс, а сідзжӧ
торъя тшӧтъяс сэтшӧм случайясын, кор Россияса кредитнӧй организацияӧс, 
кӧні лоас восьтӧма торъя тшӧт,  бӧрйӧм йылысь юалӧм 
Россия Федерацияса оланін кодекслӧн 170 статьяса 4 юкӧнлӧн 5 пункт серти лыддьыссьӧ сетӧмаӧн видлалӧм вылӧ дінму операторлы, восьтӧм могысь Россияса кредитнӧй организацияяс бӧрйӧм серти конкурс нуӧдан условиеяс да
ПӦРАДОК
І. Панас
1.1. Тайӧ Пӧрадок урчитӧ Коми Республикаса дінму операторъясӧн (водзӧ – дінму оператор) тшӧтъяс, а сідзжӧ торъя тшӧтъяс сэтшӧм случайясын, кор Россияса кредитнӧй организацияӧс, кӧні лоас восьтӧма торъя тшӧт, бӧрйӧм йылысь юалӧм Россия Федерацияса оланін кодекслӧн 170 статьяса 4 юкӧнлӧн 5 пункт серти лыддьыссьӧ сетӧмаӧн видлалӧм вылӧ дінму операторлы, восьтӧм могысь Россияса кредитнӧй организацияяс бӧрйӧм серти конкурс нуӧданног да условиеяс.
1.2. Россияса кредитнӧй организацияяссӧ бӧрйӧны восьса конкурс нуӧдӧмӧн (водзӧ - конкурс).
1.3. Конкурс котыртысьӧн лоӧ дінму оператор (водзӧ – конкурс котыртысь).
1.4. Конкурс нуӧдӧм могысь дінму оператор:
1) лӧсьӧдӧ да вынсьӧдӧ конкурслысь документациясӧ, кытчӧ пырӧ конкурсын видлалантор да нуӧдан кадколаст, а сідзжӧ конкурслысь пӧрадок да условиеяс (водзӧ - конкурсса документация), сэтчӧ пыртӧм вежсьӧмъяс йылысь документъяс;
2) урчитӧ Россияса кредитнӧй организацияяс бӧрйӧм кузя конкурс нуӧдӧм серти конкурсса комиссиялысь (водзӧ – конкурсса комиссия) чукӧртчылан кадпас, кад да ин;
3) лӧсьӧдӧ конкурсса комиссиясӧ, индӧ конкурсса комиссиялысь веськӧдлысьӧс да секретарӧс;
4) оформитӧ конкурс нуӧдӧм йылысь юӧр тайӧ Пӧрадок дорӧ 1 содтӧдын сетӧм форма серти.
Конкурс нуӧдӧм йылысь юӧрӧ колӧ пыртны участвуйтысьяс дорӧ корӧмъяс, конкурсын участвуйтӧм вылӧ колана документ лыддьӧг, шыӧдчӧмъяс да документъяс примитны заводитан да помалан кадпас, найӧс примитан ин да кад, конкурсса комиссиялысь чукӧртчылан кадпас, кад да ин, конкурслысь условиеяс.
5) шыӧдчӧмъяс да документъяс примитны заводитан кадпасӧдз 5 уджалан лунысь оз сёрджык йӧзӧдӧ юӧртан средствоясын, кутшӧмъясӧс урчитӧма дінму оператор (водзӧ – йӧзӧс юӧртан средствояс), да меститӧ «Ӧтуввез» юӧртан-телекоммуникация везйын дінму операторлӧн официальнӧй сайтын (водзӧ - дінму операторлӧн официальнӧй сайт) конкурс нуӧдӧм йылысь да конкурсса документация йылысь юӧр.
Дінму операторӧн урчитӧм йӧзӧс юӧртан средствояс йылысь юӧр меститчӧ дінму операторлӧн официальнӧй сайтын да нуӧдсьӧ кадлы лӧсялӧмӧн.
1.5. Конкурсын участвуйтысьясӧн лыддьыссьӧны Россияса кредитнӧй организацияяс, кодъяс лӧсялӧны Россия Федерацияса оланін кодекслӧн 176 статьяса 2 юкӧнӧн урчитӧм корӧмъяслы.

ІІ. Конкурсын бӧръян муртӧсъяс
2.1. Конкурсын бӧръян муртӧсъясӧн лоӧны:
	Д/в
№ 
	Конкурсын бӧръян муртӧс
	Балл ыджда

	1. 
	Вӧзъян прӧчент ыджда 
	30

	2. 
	Торъя тшӧт восьтӧмысь тариф
	10

	3. 
	Торъя тшӧт нуӧдӧмысь тариф (Россияса Банк рӧштшӧт система пыр тшӧтысь сьӧм вуджӧдӧм, документъяслӧн электроннӧя бергалӧм серти, справкаяс сетӧм, гражданасянь мынтысьӧмъяс босьтӧм)
	30

	4. 
	кредитнӧй организациялӧн Коми Республикаын мутасса тэчас юкӧдув
	30



ІІІ. Конкурсын участвуйтӧм вылӧ шыӧдчӧмъяс да документъяс сетӧм да босьтӧм
3.1. Конкурсын участвуйтӧм могысь конкурсын участвуйтысь оформитӧ конкурсын участвуйтӧм йылысь шыӧдчӧм (водзӧ - шыӧдчӧм) тайӧ Пӧрадок дорӧ 2 содтӧдын сетӧм форма серти рочӧн да ыстӧ сійӧс клеитӧм конвертӧн дінму операторлы конкурс нуӧдӧм йылысь юӧрын индӧм кадколаст чӧжӧн.
Шыӧдчӧмлысь став листсӧ колӧ вурны да нумеруйтны. Шыӧдчӧмын индыссьӧ сэтчӧ пырысь документъяслӧн опись, пуктыссьӧ конкурсын участвуйтысьлӧн печать да конкурсын участвуйтысьӧн уполномочитӧм мортлӧн кырымпас. 
Кор участвуйтысь нимсянь уджалӧ мӧд морт, шыӧдчӧмӧ сідзжӧ пырӧ конкурсын участвуйтысь нимсянь уджавны позянлун йылысь эсканпас, мый эскӧдӧма конкурсын участвуйтысьлӧн печатьӧн (юридическӧй кывкутысьяслы). Кор индӧм эсканпассӧ кырымалӧма морт, кодӧс уполномочитӧма конкурсын участвуйтысьлӧн юрнуӧдысь, шыӧдчӧмӧ сідзжӧ пырӧ документ, мый эскӧдӧ татшӧм мортлысь торъя уджмогъяссӧ.
3.2. Шыӧдчӧм сетӧм дырйи сійӧс мӧдӧдан конверт вылын индыссьӧ конкурс ним, кытчӧ сетсьӧ шыӧдчӧмыс. Конкурсын участвуйтысь индӧ конкурс вылын ассьыс ним да пошта инпас. Конкурсын участвуйтысь вермӧ сетны шыӧдчӧмсӧ пошта йитӧд пыр, корреспонденция вайысь мукӧд организация пыр. Конкурсын участвуйтысь вермӧ сетны сӧмын ӧти шыӧдчӧм.
3.3. Шыӧдчӧм дорӧ конкурсын участвуйтысь содтӧ:
1) конкурсын участвуйтысьлӧн учредитан документъяслысь копияяс;
2)  торъя мортӧс чинӧ индӧм либӧ бӧрйӧм йылысь помшуӧмлысь либӧ торъя мортӧс чинӧ индӧм йылысь тшӧктӧмлысь копия, мый серти тайӧ торъя мортыслӧн эм инӧд уджавны конкурсын участвуйтысь нимсянь эсканпастӧг;
3) йӧзӧс юӧртан средствоясын йӧзӧдан да конкурс нуӧдӧм йылысь юӧр дінму операторлӧн официальнӧй сайтын меститан лунӧдз 1 тӧлысьысь абу водзджык сетӧм:
а) Юридическӧй кывкутысьяслӧн ӧтувъя канму реестрысь выписка либӧ татшӧм выпискалӧн нотариусӧн эскӧдӧм копия;
б) вот органысь справка, мый Россия Федерацияса сьӧмкуд системалӧн сьӧмкудъяс водзын уджйӧзыс абу;
4) банкса операцияяс вӧчӧм вылӧ лицензиялӧн копия, мый сетӧма Россия Федерацияса Шӧр банкӧн;
5) конкурсын участвуйтысьлӧн конкурс вылӧ вӧзйӧмтор, кытчӧ пырӧ конкурслӧн муртӧсъяс серти дінму операторлӧн тшӧтъяс восьтан да нуӧдан условиеяс йылысь юӧр;
6) конкурсын участвуйтысь нимсянь уджалӧм серти торъя уджмогъяссӧ мортлысь эскӧдысь документлӧн копия;
7) торъя тшӧт серти сёрнитчӧмлӧн бала;
8) вӧзъяна прӧчент ыджда да сы серти прӧчент содтан условиеяса гижӧда рӧштшӧт.
3.4. Конкурс котыртысь примитӧ шыӧдчӧмъяссӧ юӧрын индӧм кадколастъясӧ.
3.5. Дінму оператор шыӧдчӧм босьтан лунсянь ӧти уджалан лун чӧжӧн пасйӧ воӧм шыӧдчӧмсӧ шыӧдчӧмъяс пасъян журналын, кутшӧмӧс колӧ нумеруйтны, шнуруйтны да вынсьӧдны печатьӧн. Колӧ пасйыны шыӧдчӧмлысь пасъян номер, шыӧдчӧм босьтан кадпас да кад.
3.6. Шыӧдчӧм босьтӧм дырйи дінму оператор сетӧ конкурсын участвуйтысьлы шыӧдчӧм босьтӧм йылысь расписка босьтӧм документъяс, сійӧс босьтан кадпас да кад да сылы сетӧм пасъян номер индӧмӧн.
Пошта йитӧд пыр, корреспонденция вайысь мукӧд организация пыр шыӧдчӧм ыстӧм дырйи дінму оператор пасйӧ сійӧс шыӧдчӧмъяс пасъян журналын да ыстӧ конкурсын участвуйтысьлы шыӧдчӧм босьтӧм йылысь расписка конверт вылын индӧм пошта инпас серти дінму операторӧн шыӧдчӧмсӧ пасъян лунсянь 3 уджалан лун чӧжӧн босьтӧм документъяс, сійӧс босьтан кадпас да кад да сылы сетӧм пасъян номер индӧмӧн.
3.7. Конкурсын участвуйтысь вермӧ бӧр корны шыӧдчӧмсӧ конкурсса комиссия чукӧртчылан лунӧдз 3 уджалан лунысь оз сёрджык дінму операторлы гижӧда юӧр шыӧдчӧм корӧм йылысь. Корӧм шыӧдчӧмсӧ дінму оператор бергӧдӧ конкурсын участвуйтысьлы 7 уджалан лун чӧжӧн конкурс нуӧдан лунсянь. 
3.8. Шыӧдчӧмъяс босьтан кадколаст помасьӧм бӧрын, мый индӧма конкурс нуӧдӧм йылысь юӧрын, воӧм шыӧдчӧмъяссӧ оз босьтны видлалӧм вылӧ да бергӧдӧны участвуйтысьлы 7 уджалан лун чӧжӧн конкурс нуӧдан лунсянь. 
3.9. Шыӧдчӧмъяссӧ видзӧны сейфын либӧ дінму операторлӧн дзескыд позянлуна жырйын. Конкурсса комиссиялӧн чукӧртчылӧм бӧрын воӧм шыӧдчӧмъяссӧ видзӧны дінму операторлӧн делӧ нуӧдӧм кузя инструкция серти.
3.10. Кор шыӧдчӧмъяс сетан кадпас помасьӧм бӧрын абу сетӧма ни ӧти шыӧдчӧм, комиссиялӧн помшуӧм серти лыддьӧны, мый конкурсыс абу лоӧма. Кор шыӧдчӧмъяс сетан кадпас помасьӧм бӧрын сетӧма сӧмын ӧти шыӧдчӧм, индӧм шыӧдчӧмлысь конвертсӧ восьтӧны да индӧм шыӧдчӧмсӧ видлалӧны тайӧ Пӧрадокӧн урчитӧм пӧрадок серти.
3.11. Шыӧдчӧмъяслысь конвертъяс восьтӧм, воӧм шыӧдчӧмъяссӧ видлалӧм, донъялӧм да орччӧдӧм, шыӧдчӧмъяссӧ тшупӧдъяс серти торйӧдӧм, конкурсса кывкӧртӧдъяс да вермысьӧс индӧм нуӧдсьӧ конкурсса комиссиялӧн чукӧртчылӧм дырйи.

ІV. Конкурс нуӧдан пӧрадок
4.1. Шыӧдчӧмъяс видлалӧм могысь дінму оператор лӧсьӧдӧ конкурсса комиссия, конкурсса комиссиялӧн уджаланарт урчитсьӧ тайӧ Пӧрадоклӧн V юкӧд серти.
4.2. Конкурсса комиссиялӧн чукӧртчылан кадпас, кад да ин индыссьӧны конкурс нуӧдӧм йылысь юӧрын. Конкурсса комиссиялӧн чукӧртчылан кадпасӧн оз вермы лоны шойччан лун либӧ уджавтӧм праздник лун. Конкурсса комиссиялӧн чукӧртчылӧм нуӧдсьӧ дінму операторӧн урчитӧм уджалан кадколастӧ.
4.3. Конкурс нуӧдӧм дырйи конвертъяс восьтан удж збыльмӧдсьӧ восьсӧн, сы дырйи вермӧны лоны став участниксянь петкӧдлысьяс.
4.4. Шыӧдчӧмъясӧн конвертъяссӧ да на дорӧ вежсьӧмъясӧн конвертъяссӧ восьтӧ конкурсса комиссиялӧн веськӧдлысь найӧс пасъян пӧрадок серти. Конкурсса комиссиялӧн веськӧдлысь висьталӧ конкурсса комиссиялӧн чукӧртчылӧм вылӧ воӧм йӧзлы быд восьтӧм шыӧдӧм серти татшӧм юӧръяс:
1) конкурсын участвуйтысьлысь ним;
2) шыӧдчӧм кырымалӧм мортлысь чин да сылысь торъя уджмогъяс эскӧдысь документлысь эмлунсӧ;
3) конкурсын участвуйтысьӧн вӧзъян условиеяс.
Тайӧ пунктын индӧм юӧрсӧ пыртӧны конкурсса комиссиялӧн чукӧртчылан сёрнигижӧдӧ.
4.5. Конвертъяс восьтӧм бӧрын конкурсса комиссия видлалӧ шыӧдчӧмъяссӧ сетӧм документъяслӧн тайӧ Пӧрадокса 3.3 пунктын урчитӧм лыддьӧглы лӧсялӧм серти, конкурсын участвуйтысьлӧн тайӧ Пӧрадокса 1.5 пунктын да тайӧ Пӧрадок дорӧ 2 содтӧдын вайӧдӧм форма серти лӧсьӧдан шыӧдчӧмлӧн 6 пунктын индӧм корӧмъяслы, орччӧдӧ конкурсса участникӧн сетӧм юӧрсӧ кредитнӧй организацияяс йылысь юӧркӧд, мый сетӧма «Ӧтуввез» юӧртан-телекоммуникация везйын Россия Федерацияса Шӧр банклӧн официальнӧй сайтын.
4.6. Кор конкурсын участвуйтысь оз лӧсяв конкурсын участвуйтысь дорӧ корӧмъяслы, кутшӧмъясӧс урчитӧма тайӧ Пӧрадоклӧн 1.5 пунктын да тайӧ Пӧрадок дорӧ 2 содтӧдын вайӧдӧм форма серти лӧсьӧдан шыӧдчӧмлӧн 6 пунктын, либӧ конкурсын участвуйтысь эз тырвыйӧ сет документ чукӧрсӧ, мый урчитӧма тайӧ Пӧрадоклӧн 3.3 пунктын, либӧ конкурсын участвуйтысьӧн сетӧм юӧрыс оз лӧсяв кредитнӧй организацияяс йылысь юӧркӧд, мый сетӧма «Ӧтуввез» юӧртан-телекоммуникация везйын Россия Федерацияса Шӧр банклӧн официальнӧй сайтын, сэки конкурсса комиссия примитӧ помшуӧм татшӧм шыӧдчӧмсӧ ӧтдортӧм йылысь.
Шыӧдчӧмъяс видлалан кывкӧртӧдъяс да примитӧм помшуӧмъяс пасйыссьӧны конкурсса комиссиялӧн чукӧртчылан сёрнигижӧдын.
Кор конкурсса комиссия примитӧ шыӧдчӧм ӧтдортӧм йылысь помшуӧм, дінму оператор конкурсса комиссиялӧн чукӧртчылан лунсянь 5 уджалан лун чӧжӧн ыстӧ конкурсын участвуйтысьлы, кодлысь  шыӧдчӧмсӧ ӧтдортӧма, гижӧда юӧр, ӧтдортан помкаяс индӧмӧн.
4.7. Чукӧртчылӧм нуӧдан лунӧ конкурсса комиссия донъялӧ шыӧдчӧмъяс, мыйясӧс абу ӧтдортӧма, конкурсын вермысьӧс торйӧдӧм могысь, тайӧ Пӧрадоклӧн 2.1 пунктын индӧм муртӧсъяс подув вылын, та дырйи быд шыӧдчӧм серти конкурсса комиссия пуктӧ конкурслӧн быд бӧрйысян муртӧс серти балл. Шыӧдчӧм серти донъялӧм артавсьӧ конкурслӧн быд бӧрйысян муртӧс серти пуктӧм балл содтӧмӧн.
4.8. Тшупӧдъяс серти шыӧдчӧмъяссӧ торйӧдӧны босьтӧм балл ӧтувъя лыд подув вылын Пӧрадок дорӧ 3 содтӧд серти. Медводдза номер сетсьӧ медуна балл босьтысь шыӧдчӧмлы, водзӧ дорвыв номеръяс сетсьӧны балл лыд чинӧм серти.
Баллъяслӧн ӧткодь лыд дырйи тӧдчанаджыкӧн лоӧ шыӧдчӧм, мый босьтіс унджык балл «вӧзъяна прӧчент» муртӧс серти, сы бӧрын «торъя тшӧт нуӧдӧмысь тариф» муртӧс серти, сы бӧрын «кредитнӧй организациялӧн Коми Республикаын мутасса тэчас юкӧдув» муртӧс серти.
Став муртӧс серти ӧткодь балл лыд дырйи тӧдчанлун босьтӧ шыӧдчӧм, кутшӧмӧс вӧлі сетӧма водзджык (пасъян кадпас да кад серти).
4.9. Конкурсса комиссия воӧм шыӧдчӧмъяс видлалан, донъялан да орччӧдан кывкӧртӧдъяс серти бӧртасалӧ конкурссӧ да примитӧ конкурсын вермысь йылысь помшуӧм.
[bookmark: __DdeLink__1362_1285406706]4.10. Конкурсын вермысьӧн лоӧ конкурсын участвуйтысь, кодлӧн шыӧдчӧмыс босьтіс медуна балл.
4.11. Конкурсса комиссия примитӧ помшуӧм, мый конкурсыс абу лоӧма, сэтшӧм случайяс дырйи:
1) кор шыӧдчӧмъяс сетӧм кадколаст помӧдз эз во ни ӧти шыӧдчӧм;
2) кор конкурсын став участникӧс абу лэдзӧма участвуйтны конкурсын шыӧдчӧмъяс видлалӧм подув вылын;
3) кор участвуйтны конкурсын лэдзӧма сӧмын ӧти шыӧдчӧм.
4.12. Тайӧ Пӧрадоклӧн 4.11 пунктын индӧм конкурсса комиссиялӧн помшуӧмсӧ пасйӧны конкурсса комиссиялӧн чукӧртчылан сёрнигижӧдын, кутшӧмӧс лӧсьӧдӧны тайӧ Пӧрадоклӧн ІV юкӧдӧн урчитӧма пӧрадок серти.
4.13. Конкурсса комиссиялӧн чукӧртчылан сёрнигижӧдсӧ конкурслӧн кывкӧртӧдъяс йылысь конкурсса комиссиялӧн помшуӧмкӧд, сы лыдын конкурсын участниклысь шыӧдчӧм ӧтдортӧм йылысь а сідзжӧ абу лоӧм конкурс йылысь конкурсса комиссиялӧн помшуӧмкӧд, быть колӧ лӧсьӧдны конкурсса комиссиялӧн чукӧртчылан лунсянь 5 календарнӧй лун чӧжӧн да йӧзӧдны йӧзӧс юӧртан средствоясын, а сідзжӧ меститны дінму операторлӧн официальнӧй сайтын конкурсса комиссиялысь чукӧртчылан сёрнигижӧд конкурсса комиссияӧ пырысьясӧн кырымалан лунсянь 10 лун чӧжӧн.
4.14. Конкурслӧн кывкӧртӧдъяс серти примитӧм помшуӧм йылысь, а сідзжӧ абу лоӧм конкурс йылысь юӧр оформитӧ гижӧмӧн да ыстӧ конкурсса комиссиялӧн секретар конкурсын участникъяслы конкурсса комиссиялысь чукӧртчылан сёрнигижӧд кырымалан лунсянь 5 лун чӧжӧн.
4.15. Конкурс котыртысь конкурсса комиссиялысь чукӧртчылан сёрнигижӧд конкурсса комиссияӧ пырысьясӧн кырымалан лунсянь 5 лун чӧжӧн ыстӧ конкурсын вермысьлы торъя тшӧт серти сёрнитчӧмлысь бала, кутшӧмӧс лӧсьӧдӧма вермысьлӧн шыӧдчӧм дорӧ содтӧм торъя тшӧт серти сёрнитчӧмлӧн бала подув вылын. 
4.16. Торъя тшӧт серти сёрнитчӧм бала босьтан лунсянь 5 лун чӧжӧн конкурсын вермысьлы быть колӧ кырымавны сёрнитчӧмсӧ да ыстыны сёрнитчӧмлысь кырымалӧм экземпляр дінму операторлы.
4.17. Кор конкурсын вермысь эз кырымав торъя тшӧт серти сёрнитчӧмсӧ тайӧ Пӧрадоклӧн 4.16 пунктын урчитӧм кадколастӧ, сэки торъя тшӧт серти сёрнитчӧм кырымавсьӧ конкурсын участвуйтыськӧд, кодлӧн шыӧдчӧмлы сетӧма мӧд номер, тайӧ Пӧрадокӧн урчитӧм пӧрадок серти.

V. Конкурсса комиссиялӧн уджаланарт

5.1. Конкурсса комиссиясӧ лӧсьӧдӧ дінму оператор 5 мортысь, та дырйи индыссьӧ конкурсса комиссиялӧн веськӧдлысь, конкурсса комиссиялӧн веськӧдлысьӧс вежысь да конкурсса комиссиялӧн секретар.
5.2. Конкурсса комиссияӧ пырӧны сёрнитчӧмӧн Коми Республикаса Общественнӧй палата петкӧдлысь, дінму операторӧс петкӧдлысь, Коми Республикаса архитектура, стрӧитчӧм да коммунальнӧй овмӧс министерство петкӧдлысь.
5.3. Конкурсса комиссия вӧчӧ татшӧм удж:
1) восьтӧ конкурсса шыӧдчӧмъяслысь конвертъяс, оформитӧ да кырымалӧ конвертъяс восьтан сёрнигижӧдъяс;
2) видлалӧ, донъялӧ да орччӧдӧ шыӧдчӧмъяс, оформитӧ да кырымалӧ лӧсялана сёрнигижӧдъяс;
3) индӧ конкурсын вермысьӧс либӧ примитӧ конкурслӧн кывкӧртӧдъяс серти мукӧд помшуӧм тайӧ Пӧрадок серти.
5.4. Конкурсса комиссия нуӧдӧ чукӧртчылӧмсӧ конкурс нуӧдӧм йылысь юӧрын индӧм лунӧ, кадӧ да инын.
5.5. Конкурсса комиссиялысь чукӧртчылӧмъяссӧ нуӧдӧ конкурсса комиссиялӧн веськӧдлысь. Кор конкурсса комиссиялӧн веськӧдлысь абу, конкурсса комиссиялысь чукӧртчылӧмъяссӧ нуӧдӧ конкурсса комиссиялӧн веськӧдлысьӧс вежысь.
5.6. Конкурсса комиссиялысь чукӧртчылӧмсӧ лыддьӧны тыр вынаӧн, кор сы вылын эм конкурсса комиссияӧ пырысьяс лыдысь 2/3 пайыс.
5.7. Конкурсса комиссиялӧн помшуӧм примитсьӧ восьсӧн гӧлӧсуйтӧмӧн конкурсса комиссияӧ пырысьяслӧн унджык гӧлӧс серти да лыддьыссьӧ примитӧмаӧн, кор сійӧс примитӧм вӧсна гӧлӧсуйтіс чукӧртчылӧм вылӧ локтӧм конкурсса комиссияӧ пырысьяс лыдысь джынйысь унджыкыс. Конкурсса комиссияӧ пырысь гӧлӧсъяслӧн ӧткодь лыд дырйи конкурсса комиссияысь веськӧдлысьлӧн (а кор сійӧ абу – веськӧдлысьӧс вежысьлӧн) гӧлӧс лоӧ медтӧдчанаӧн.
5.8. Конкурсса комиссиялӧн помшуӧм урчитсьӧ конкурсса комиссиялӧн чукӧртчылан сёрнигижӧдын, кутшӧмӧс нуӧдӧ конкурсса комиссиялӧн секретар да кутшӧмӧс кырымалӧны чукӧртчылӧм вылӧ локтӧм конкурсса комиссияӧ став пырысьяс.
Конкурсса комиссиялӧн чукӧртчылан сёрнигижӧд оформитӧ конкурсса комиссиялӧн секретар конкурсса комиссиялӧн чукӧртчылан лунсянь 5 календарнӧй лун чӧжӧн да сійӧ жӧ кадколастӧ мӧдӧдӧ чукӧртчылӧм вылӧ волӧм конкурсса комиссияӧ пырысьяслы.
5.9. Конкурсса комиссиялӧн чукӧртчылан сёрнигижӧдын пасйыссьӧны татшӧм юӧръяс:
1) конкурсса комиссиялӧн чукӧртчылан кадпас, кад да ин;
2) конкурсса комиссияӧ волӧм  пырысьяс;
3) конкурсса комиссиялӧн помшуӧмъяс, мыйясӧс индӧма тайӧ Пӧрадоклӧн 4.6, 4.9, 4.11 пунктъясын;
4) шыӧдчӧмъяс серти кывкӧрталан донъялӧм;
5) мукӧдтор, мый колӧ пыртны сёрнигижӧдӧ конкурсса комиссиялӧн вӧзйӧм серти.
Конкурсса комиссиялӧн чукӧртчылӧм вылӧ локтӧм конкурсса комиссияӧ пырысьяс кырымалӧны конкурсса комиссиялысь чукӧртчылан сёрнигижӧд сійӧс босьтан лунӧ да сійӧ жӧ кадколастӧ бергӧдӧны сійӧс конкурсса комиссиялӧн секретарлы.
5.10. Конкурсса комиссиялысь чукӧртчылан сёрнигижӧдсӧ видзӧ дінму оператор.
5.11. Конкурссӧ котыртӧ, техническӧя могмӧдӧ да нуӧдӧ дінму оператор.





Коми Республикаса дінму операторъясӧн тшӧтъяс, а сідзжӧ
торъя тшӧтъяс сэтшӧм случайясын,
кор Россияса кредитнӧй организацияӧс, 
кӧні лоас восьтӧма торъя тшӧт,  бӧрйӧм йылысь юалӧм 
Россия Федерацияса оланін кодекслӧн
170 статьяса 4 юкӧнлӧн 5 пункт серти
лыддьыссьӧ сетӧмаӧн видлалӧм вылӧ
дінму операторлы, восьтӧм могысь
Россияса кредитнӧй организацияяс бӧрйӧм серти
конкурс нуӧдан условиеяс да
пӧрадок дорӧ
1 СОДТӦД

Коми Республикаса дінму операторъясӧн тшӧтъяс, а сідзжӧ торъя тшӧтъяс сэтшӧм случайясын, кор Россияса кредитнӧй организацияӧс,
кӧні лоас восьтӧма торъя тшӧт,  бӧрйӧм йылысь юалӧм
Россия Федерацияса оланін кодекслӧн 170 статьяса 4 юкӧнлӧн 5 пункт серти
лыддьыссьӧ сетӧмаӧн видлалӧм вылӧ дінму операторлы, восьтӧм могысь
Россияса кредитнӧй организацияяс бӧрйӧм серти 
восьса конкурс нуӧдӧм йылысь
ЮӦР

Восьса конкурс ним: торъя тшӧт серти сёрнитчӧм кырымалӧм вылӧ инӧд.
Восьса конкурс котыртысь _______________________________ .
                        (ним, ИНН, телефон, инпас, электроннӧй пошта инпас, 
                          заказчиклӧн йитӧд кутысь морт)
Ӧтуввез» юӧртан-телекоммуникация везйын Коми Республикаса дінму операторлӧн официальнӧй сайт________________________________________ ________________________________________________________________.
Шыӧдчӧмъяс примитны заводитан да помалан кадпасъяс, восьса конкурсын участвуйтӧм вылӧ шыӧдчӧм да документъяс примитан ин, кад да пӧрадок ___________________________________________________________ 
________________________________________________________________ .
Конкурсса комиссиялӧн чукӧртчылан ин, кадпас да кад _____________ .
Восьса конкурслысь кывкӧртӧдъяс юӧртан пӧрадок да кадколастъяс _______________________________________________________________.
Содтӧд (конкурсса документация):
панас, восьса конкурсын участвуйтысьяс дорӧ корӧмъяс, документъяслӧн лыддьӧг, конкурслӧн условиеяс.



Коми Республикаса дінму операторъясӧн тшӧтъяс, а сідзжӧ
торъя тшӧтъяс сэтшӧм случайясын,
кор Россияса кредитнӧй организацияӧс, 
кӧні лоас восьтӧма торъя тшӧт,  бӧрйӧм йылысь юалӧм 
Россия Федерацияса оланін кодекслӧн
170 статьяса 4 юкӧнлӧн 5 пункт серти
лыддьыссьӧ сетӧмаӧн видлалӧм вылӧ
дінму операторлы, восьтӧм могысь
Россияса кредитнӧй организацияяс бӧрйӧм серти
конкурс нуӧдан условиеяс да
пӧрадок дорӧ
2 СОДТӦД

Коми Республикаса дінму операторъясӧн тшӧтъяс, а сідзжӧ торъя тшӧтъяс сэтшӧм случайясын, кор Россияса кредитнӧй организацияӧс, кӧні лоас восьтӧма торъя тшӧт,  бӧрйӧм йылысь юалӧм Россия Федерацияса оланін кодекслӧн 170 статьяса 4 юкӧнлӧн 5 пункт серти лыддьыссьӧ сетӧмаӧн видлалӧм вылӧ дінму операторлы, восьтӧм могысь Россияса кредитнӧй организацияяс бӧрйӧм серти конкурсын участвуйтӧм вылӧ
КОНКУРССА ШЫӦДЧӦМ
_________________________________________________________________
(восьса конкурслӧн ним)

1. Восьса конкурсын участвуйтысь:

	1.1.
	Восьса конкурсын участвуйтысьлӧн ним
	

	1.2.
	ВМП/КПП
	

	1.3.
	Юридическӧй инпас
	

	1.4.
	Збыльвывса инпас
	

	1.5.
	Йитчан телефон (факс)
	

	1.6.
	Йитчан морт
	



2. Восьса конкурсын участвуйтысьлӧн электроннӧй инпас (эм кӧ)____________________________________________________________ 
________________________________________________________________  .
3. Восьса конкурсын участвуйтысь лӧсялӧ Россия Федерацияса оланін кодекслӧн 176 статьяса 2 юкӧнӧн урчитӧм корӧмъяслы. Россия Федерацияса Шӧр банклӧн лицензия ______________________________________________.
4. Конкурсса документациясӧ ми видлалім тырвыйӧ да лыддям тыр-бурӧн да стӧчӧн тайӧ конкурсса шыӧдчӧм дасьтӧм вылӧ.
5. Эскӧдам восьса конкурсын участвуйтысь дорӧ корӧмъяслы лӧсялӧмсӧ:
уджсӧ абу дугӧдӧма административнӧй инӧд торкалӧмъяс йылысь Россия Федерацияса кодексӧн урчитӧм пӧрадок серти;
Россия Федерацияса сьӧмкуд системалӧн сьӧмкудъяс водзын нюжӧдӧм уджйӧзыс абу;
восьса конкурсын участвуйтысь серти оз нуӧдсьы бырӧдан удж либӧ банкротӧн лоан удж;
восьса конкурсын участвуйтысь оз пыр лёка уджалысь могмӧдысьяс реестрӧ.
6. Вӧзъям конкурсын татшӧм бӧръян условиеяс:

	Д/в
№ 
	Конкурсын бӧръян муртӧс
	Петкӧдлас

	1.
	Вӧзъян прӧчент ыджда (сетсьӧны прӧчент арталан условиеяс)
	%

	2.
	Торъя тшӧт восьтӧмысь тариф
	шайт

	3.
	Торъя тшӧт нуӧдӧмысь тариф (Россияса Банк рӧштшӧт система пыр тшӧтысь сьӧм вуджӧдӧм, документъяслӧн электроннӧя бергалӧм серти, справкаяс сетӧм, гражданасянь мынтысьӧмъяс босьтӧм)
	шайт/%

	4.
	кредитнӧй организациялӧн Коми Республикаын мутасса тэчас юкӧдув
	лыд



Уполномочитӧм мортлӧн чин, кырымпас, эсканпас вылӧ ыстысьӧм (эм кӧ), печать.



Коми Республикаса дінму операторъясӧн тшӧтъяс, а сідзжӧ
торъя тшӧтъяс сэтшӧм случайясын,
кор Россияса кредитнӧй организацияӧс, 
кӧні лоас восьтӧма торъя тшӧт,  бӧрйӧм йылысь юалӧм 
Россия Федерацияса оланін кодекслӧн
170 статьяса 4 юкӧнлӧн 5 пункт серти
лыддьыссьӧ сетӧмаӧн видлалӧм вылӧ
дінму операторлы, восьтӧм могысь
Россияса кредитнӧй организацияяс бӧрйӧм серти
конкурс нуӧдан условиеяс да
пӧрадок дорӧ
3 СОДТӦД
	1 ТАБЛИЦА 

	«Вӧзъян прӧчент ыджда» муртӧс подув вылын шыӧдчӧмъяссӧ
тшупӧдъяс серти торйӧдӧм

	Конкурсса шыӧдчӧмлӧн пасъян номер 
	Муртӧс
	Баллъяслӧн медыджыд лыд 
	Шыӧдчӧмъяс торйӧдан кывкӧртӧд 
	Сетан балл лыд 


	1
	2
	3
	4
	5

	
	Вӧзъян прӧчент ыджда (прӧчент арталан условиеяс)
	

30
	1
	30

	
	
	
	2
	25

	
	
	
	3
	20

	
	
	
	4
	15

	
	
	
	5
	10

	
	
	
	6
	5

	
	
	
	7 да унджык
	0








	
	
	
	2 ТАБЛИЦА 


	 «Торъя тшӧт восьтӧмысь тариф»  муртӧс подув вылын шыӧдчӧмъяссӧ
тшупӧдъяс серти торйӧдӧм


	Конкурсса шыӧдчӧмлӧн пасъян номер 
	Муртӧс
	Баллъяслӧн медыджыд лыд 
	Петкӧдлас 
	Сетан балл лыд 


	
	Торъя тшӧт восьтӧмысь тариф
	10
	дон босьттӧг
	10

	
	
	
	дон босьтӧмӧн
	0



	
	
	
	3 ТАБЛИЦА 


	 «Торъя тшӧт нуӧдӧмысь тариф»  муртӧс подув вылын шыӧдчӧмъяссӧ
тшупӧдъяс серти торйӧдӧм



	Конкурсса шыӧдчӧмлӧн пасъян номер 
	Муртӧс
	Баллъяслӧн медыджыд лыд 
	Шыӧдчӧмъяс торйӧдан кывкӧртӧд 
	Сетан балл лыд 


	
	Торъя тшӧт нуӧдӧмысь тариф (Россияса Банк рӧштшӧт система пыр тшӧтысь сьӧм вуджӧдӧм, документъяслӧн электроннӧя бергалӧм серти, справкаяс сетӧм, гражданасянь мынтысьӧмъяс босьтӧм, терминалъяс да онлайн-ресурсъяс пыр гражданасянь мынтысьӧмъяс босьтӧм)
	

30
	1
	30

	
	
	
	2
	25

	
	
	
	3
	20

	
	
	
	4
	15

	
	
	
	5
	10

	
	
	
	6
	5

	
	
	
	7 да унджык
	0



	
	
	
	
	4 ТАБЛИЦА 


	 «Торъя тшӧт нуӧдӧмысь тариф» муртӧслӧн муртӧсув серти
штрап баллъяс арталӧм 

	Конкурсса шыӧдчӧмлӧн пасъян номер 
	Муртӧс
	Баллъяслӧн медыджыд лыд 
	Муртӧсувъяс 
	Муртӧсувлӧн петкӧдлас
	Штрапнӧй балл лыд*

	
	

Торъя тшӧт нуӧдӧмысь тариф
	


30
	Россияса Банк рӧштшӧт система пыр тшӧтысь сьӧм вуджӧдӧм, документъяслӧн электроннӧя бергалӧм серти
	дон босьттӧг
	0

	
	
	
	
	5 шайтӧдз
	5

	
	
	
	
	5 шайтысь унджык
	10

	
	
	
	справкаяс сетӧм
	дон босьттӧг
	0

	
	
	
	
	50 шайтӧдз
	1

	
	
	
	
	50 шайтысь унджык
	3

	
	
	
	терминалъяс да онлайн-ресурсъяс пыр гражданасянь мынтысьӧмъяс босьтӧм
	эм позянлун
	0

	
	
	
	
	позянлуныс абу
	3

	
	
	
	
	
	

	
	
	
	гражданасянь мынтысьӧмъяс босьтӧм
	дон босьттӧг
	0

	
	
	
	
	15 шайтӧдз
	7

	
	
	
	
	15 шайтысь унджык
	14



Пасйӧд:
*штрап баллъяс чинтыссьӧны баллъяслӧн медыджыд лыдысь, мый индӧма «Торъя тшӧт нуӧдӧмысь тариф» муртӧс серти.
Кор штрап балл лыдыс лоӧ 30-ысь унджык, сэки участвуйтысьлы сетсьӧ «Торъя тшӧт нуӧдӧмысь тариф» муртӧс серти 0 балл.

	
	
	
	5 ТАБЛИЦА 


	«Кредитнӧй организациялӧн эм Коми Республикаын мутасса тэчас юкӧдув» муртӧс подув вылын шыӧдчӧмъяссӧ тшупӧдъяс серти торйӧдӧм


	Конкурсса шыӧдчӧмлӧн пасъян номер 
	Муртӧс
	Баллъяслӧн медыджыд лыд 
	Петкӧдлас
	Сетан балл лыд 


	
	Кредитнӧй организациялӧн эм Коми Республикаын мутасса тэчас юкӧдув
	30
	эм
	30

	
	
	
	абу
	0




